
Verjaarsdag wense 

Beste Leser 

In hierdie eerste kwartaal van 2023 
het baie van ons al groot uitdagings, 
probleme, ongeluk en onsekerheid 
in die gesig gestaar. 

Een ding waaroor ons seker kan 
wees is dat wanneer ons op die 
Here vertrou niks onmoontlik is nie. 
In Jesaja 41:10 staan “ Wees nie 
bevrees nie, want Ek is met jou, kyk 
nie angstig rond nie, want Ek is jou 
God.  Ek versterk jou, ook help Ek 
jou, ook ondersteun Ek jou met my 
reddende regterhand.” 

Ons dink aan Aloma waar sy tuis 
nog aansterk en bid dat God haar 
sal versterk, ondersteun en met Sy 
genesende hand sal onderskraag. 

Baie geluk aan almal wat gedurende Desember 2022, Januarie en Februarie 

2023 verjaar het.  ‘n Spesiale geluk aan al ons inwoners wat 90 jaar en ouer 

geword het. 

2023 

Medelye 

Aan al ons inwoners en personeel wat geliefdes aan die dood afgestaan het, ons 

innige meegevoel. 

So aan die einde van die maand van 
liefde neem ons ook afskeid van ‘n 
hele paar personeel lede wat na aan 
baie inwoners was en diep in hulle 
harte geklim het.  Ons wens hulle 
voorspoed, geluk en vreugde toe vir 
die nuwe fase in hul lewens. 

By Huis Herfsblaar groet ons 
“totsiens maar nie vaarwel” want 
weet verseker as jy eers ‘n 
“herfsblaar” is sal jy vir altyd ‘n 
“herfsblaar” bly. 

Bly Geseënd 
Robitta Herbst 

Herfsgenoot 

Mag hierdie jaar gevul wees met oomblikke wat jy vir ewig sal kan koester. 

Gelukkige Verjaarsdag 



Hilda en Du Toit van der Merwe 
C403 
Hulle het 12 Januarie 2023 van 
Palms Renaissance ingetrek. 
Hilda was ‘n onderwyseres, laer 
en hoërskool.  Du Toit was ‘n 
sendeling in Nigerië en 
Zimbabwe.  Hulle het elk ‘n seun 
en dogter uit vorige huwelike en 
Hilda het 3 kleinkinders en 3 
agterkleinkinders.  Geen 
stokperdjies word tans beoefen 
nie. 
 
Marie en Burtie Maree C203 
Hulle het die einde van Januarie 
2023 ingetrek vanaf Silver Lakes  
aftree-oord.  Hulle het 3 kinders 
en 5 kleinkinders.  Marie was ‘n 
hoërskoolonderwyseres en het 
later ‘n tuisnywerheid begin en ‘n 
bed-en-ontbyt onderneming 
bedryf.  Burtie was ‘n siviele 
ingenieur en Marie het die kantoor 
bestuur. 
Stokperdjies: Burtie skilder graag 
en Marie lees baie. 
 
Clif (Clifton) Johnston C105 
Het in November 2022 ingetrek 
vanaf Waterkloof. Hy was vise-
president van die SANCU – die 
nasionale verbruikers unie en het 
as sulks afgetree. 
Stokperdjies: Clif het meer as ‘n 
duisend laserskywe met klassieke 
musiek van A-Z. 
 
Maria Marais C202 
Sy het einde Desember 2022 
ingetrek vanaf Twee Riviere 
aftree-oord. Sy het nie kinders 
nie.  Maria het by Absa gewerk en 
as bestuurder van die Buitelandse 
Afdeling afgetree. 
Stokperdjies: Brei en lees 
 
Carina Steyn B408 
Sy het vanaf Oktober 2022 in 
A308 gebly en in Desember 2022 
in B408 ingetrek. 
Carina se man is in die Blymoedig 
Kliniek. 

Sy het 2 kinders (haar dogter 
woon in Kanada) en 3 
kleinkinders.  Carina was ‘n 
laerskool onderwyseres. 
Stokperdjies: Lees, skaak en 
Bybelstudie. 
 
Hannetjie Bezuidenhout A307 
Sy het in Desember 2022 ingetrek 
vanaf Pietersburg.  Hannetjie het 
4 kinders, 9 kleinkinders en 4 
agterkleinkinders.  Sy was ‘n 
administratiewe beampte by die 
Suid Afrikaanse Mediese 
Navorsingsraad. 
Stokperdjies: Rummicub 
 
Anna Du Plessis A413 
Sy het in Februarie 2023 ingetrek. 
Sy het in Kilnerpark gewoon. 
Anna het 2 seuns en twee 
dogters, 11 kleinkinders en 3 
agterkleinkinders.  Sy was ‘n 
verpleegkundige en het by die 
destydse HF Verwoerd hospitaal 
gewerk. 
Stokperdjies: Naaldwerk, 
koskook, breiwerk en lees. 
 
Betsie Weideman A403 
Sy het in November 2022 ingetrek 
in A413.  Betsie het 23 Januarie 
2023 in A 403 ingetrek.  Sy het 
eers in Die Wilgers gebly.  Betsie 
het 2 seuns en 2 dogters, 10 
kleinkinders en 5 agterklein-
kinders.  Sy was ‘n tuisteskepper. 
Stokperdjies: Betsie beplan om by 
Woel en Werskaf aan te sluit. 
 
Betsie Botha A405 
Sy het in Januarie 2023 ingetrek 
vanaf Wonderboom-Suid. 
Sy het 2 kinders en 4 
kleinkinders.  Betsie het as 
bestuurder by Pep Stores gewerk, 
“my hele lewe lank”. 
Stokperdjies: Dans en lees. 
Betsie het by Jackie se 
Sorgeenheid groep aangesluit 
waar sy soos nodig behulpsaam 
is by elke oggend se bederf 
byeenkomste  

Johan en Helene Wessels MH17 
Twee kinders mooi geleerd. 
Vier kleinkinders trap dieselfde 
spoor. 
Helene het verpleeg 
Johan is ‘n ouditeur. 
Sy vlytig en kunstig – en mal 
daaroor om in begraafplase rond 
te dwaal. 
Hy fiks, al trappende en 
hardlopende. 
Maar nou – nou is hulle hier. 
Dolgelukkig! 
Welkom! Julle is ‘n koel lafenis vir 
almal wat julle pad kruis. 
 
Ingrid Bornmann MH 34 
Ons verwelkom haar wat as 
mediese tegnoloog haar plek 
volgestaan het. Sy is jonk, fiks en 
baie fluks. Haar kinders, ‘n dogter 
en seun grootgemaak en 
onderskeidelik ‘n radioterapeut en 
‘n chiropraktisyn. 
Sy het vier kleinkinders. Party 
studeer, ander in matriek en 
graad nege. 
Buiten dat sy die gimnasium 
besoek, hou sy van brei, bak en 
kosmaak. Sy werskaf graag in 
haar tuin. Sy is baie gelukkig en 
opgewonde dat sy net kan praat 
as iets fout gaan en dit word 
gedoen. 
Ingrid ons is baie bly dat jy deel 
van Huis Herfsblaar se uiters 
begaafde, vriendelike en 
gelukkige inwoners geword het.  
Mag dit vir altyd so bly! 

Nuwe Intrekkers 

Ken mekaar… 

Welkom ook aan ons nuwe sorgeenheid inwoners 
 
Mev. S. Heyns - D109 
Mev. M. Engelbrecht - D113 
Dr. Jansen van Vuuren - A111 
Mev. M. Stevens - A215 
Mev. M. Diedericks - D406 

Prof G. Olivier - A213 
Mev. S. Becker - D215 
Mev. J. de Wet - D302 
Mnr. F Stone - D402 



Prof Alex Antonites 
 

Om Prof Alex en Marié te 
besoek, het terselfdertyd vir 
my 'n idee gegee hoe groot 
en uitgestrek die Huis 
Herfsblaar opset is - ons 
het inderdaad 'n Huis met 
baie wonings. 
 

Buite is dit warm maar hier 
in Meenthuis 42 waai 'n 
heerlike koel windjie.  
Marié bedien tee in keurige 
koppies en ons gesels - met 
te min tyd vir al die vrae in 
my kop. 
 

Hulle het ongeveer 4 
maande gelede hier 
ingetrek maar voel reeds 
baie tuis.  Prof Alex is baie 
bly oor sy ruim 
studeerkamer want hy is 'n 
man wat graag navorsing 
doen.  Hy het reeds 'n 
yslike dik boek: "Evolution 
- Fact or Theory" geskryf.  
Hy sien hoe my oë rek toe 
ek die dik boek sien en 
erken dit het lank geneem 
om te skryf.  Ek kyk agter - 
dit beslaan 648 bladsye. 
Verstommend (vir my)! 
 

Hulle naby-kinders bly in 
Pretoria en het gesorg vir 4 
kleinkinders.  Die kinders 
in Johannesburg het 2 
groot seuns.  Hulle het 
gelukkig baie kontak met 
die naby-kinders.  Hulle 
een dogter woon in 
Australië en danksy 
Whatsapp kan hulle gereeld 
video-oproepe maak en 
gesels, dikwels in 
slaapklere as gevolg van die 
tydsverskil.  
 

Prof Alex was 'n professor 
in Filosofie by Tukkies, 
maar hy is ook 'n 
predikant.  Voor ons 
afspraak het ek 'n bietjie op 
die internet geloer om voor 
te berei vir die gesprek.  
Daar word Filosofie beskryf 

Ons kuier by: 
as 'n soeke na wysheid, "an 
activity of thought which 
may become a way of life."  
Die professor sê Filosofie is 
'n kritiese wetenskap wat 
radikaal na feite kyk, maar 
wat ook sê wat nou as baie 
waar beskou word, kan 
enige tyd gewysig word. 
 

Daar ís sin in ons bestaan, 
en jy kan dit altyd ontdek.  
Die lewe beweeg na 'n doel 
toe.  Jy kan nie net bestaan 
en weer verdamp nie want 
jy is nie net 'n samestelling 
van atome nie.  Omdat jy 
denke het, kan jy keuses 
maak - of dit goeie of slegte 
keuses is, sal die tyd leer.   
Ek vra hoe jy vrede kan kry 
na slegte ervarings.  Hy sê 
jy is nie uitgelewer aan 
omstandighede nie.  Alle 
mense het goeie en slegte 
ervarings.  'n Mens kan 
slegte ervarings oorskry.  
Moenie 'n slaaf word van 
omstandighede nie want jy 
is veel meer as jou brein.  
Mettertyd sal alles sin 
maak, ook waarom slegte 

dinge gebeur het. 
 

Om oud te word beteken 
nie noodwendig dat jy gaan 
stagneer nie.  Groot geeste 
soos Einstein het eers op 'n 
hoë ouderdom belangrike 
deurbrake gemaak in die 
veld waarin hulle gewerk 
het.  Hier by Huis 
Herfsblaar het ons baie 

voorbeelde van persone wat 
steeds waarde toevoeg tot 
universiteite en ander 
instellings met die kennis 
wat hulle oor jare opgedoen 
het.  Prof Alex was reeds in 
sy 70's toe hy die lywige 
boek geskryf het en is 
alweer besig met 'n 
volgende een.  Sulke mense 
het die kans wat die lewe 
gebied het ten volle benut 
en selfs vir die nageslag 'n 
bron van kennis nagelaat.  
 

Sulke op en wakker 
pensioenarisse dien by 
Huis Herfsblaar op 

komitees en 'kook' wanneer 
spesiale funksies gereël 
word.  

Ons hoop Prof Alex en 
Marié sal vinnig inskakel 
by aktiwiteite en dat hy  in 
die toekoms nog baie van 
sy wysheid met ons sal 
deel.  

Lucia Truter 

Vroegherfs 
Die jaar word ryp in goue akkerblare,  

in wingerd wat verbruin, en witter lug 

wat daglank van die nuwe wind en klare 

son deurspoel word; elke blom word 
vrug,  

tot selfs die traagstes; en die eerste 
blare val 

so stilweg in die rook-vaal bos en laan, 

dat die takke van die lang populiere al 

teen elke ligte môre witter staan.  

O Heer, laat hierdie dae heilig word:  

laat alles val wat pronk en sieraad was 

of enkel jeug, en vér was van pyn; 

laat ryp word, Heer, laat u wind waai, 
laat stort 

my waan, tot al die hoogheid eindelik 
vas 

en nakend uit my teerder jeug verskyn.  

NP van Wyk Louw 

Dis hoe die “Blare” waai….. 

Geskenke dag - 2 Desember 2022 
 

Op dié oggend beweeg ons gang vir gang na 
buite, waar groot pragtige toegedraaide 
geskenke vir ons wag.  

Ons ontvang ons geskenk – party kan dit nie 
eers dra nie – en beweeg dan na een van die 
Kersvaders waar hulle op hulle stoele sit, want 
daar moet van elkeen ‘n foto geneem word. 

Onder die bome sit ons, gesels, drink koffie en 
eet ‘n gemmerkoekie – angstig om ons 
geskenke oop te maak.  Met bewende hande en 
opgewonde harte loer ons binne in die pakkie en 
dan kom die blydskap en verrassings.  Daar is 
so baie goed – ons vergeet sommer wat ons 
alreeds in Augustus maand bestel het – in die 
pakkies is meer as wat ons gevra het en elkeen 
in die toringblok het ‘n pakkie gekry – nie ‘n 
enkele een is oorgeslaan nie. 

Hoe sê ons dankie...... en vir wie? 

Dit is die Oupa en Ouma projek wat ons 
dankbaarheid verdien.  Buitestaanders wat die 
projek loods – mense wie se harte oop is vir ons 
ouer mense.  Hulle wil ons gelukkig maak en 
ons sal hulle in ons gebede opdra vir die 
Koninkrykswerk wat hulle doen. 

Ook die meenthuis inwoners het pakkies 
ontvang van ons eie Huis Herfsblaar en die 
Eduplex Laerskool het gesorg vir die mooiste 
handgetekende kaartjies. 

Oupa en Ouma dag is ‘n groot dag maar dit verg 
ook ‘n groot werk om al die geskenke uit te 
sorteer en uit te deel en daarvoor sê ons 
GROOT DANKIE aan ons Dienssentrum 
personeel, al ons susters en Jackie, asook die 
gangleiers. 

Die harte van die organisasie van die Oupa en 
Ouma projek gaan vir ons ouer mense oop en 
met hartsvreugde ontvang ons dit.  Dank en eer 
aan Hom wat in ons almal se harte is 

Olga Lubbe 

Liggies en Liedjies - 2 Desember 2022 

 

Dit is ‘n soel somersaand, vroeg Desember. 
Sou dit kom reën kan ons mos die 
tafeldoeke gebruik. 

Tafels kreun onder rooi appels, pasteitjies 
en bottels wyn. 

Ouers wat inwoners is van die toringblok sit 
by hul tafels en wag vir hulle geliefdes. 
Nekke rek in verwagting en dan ‘n blye waai 

van die hand.  Hulle kom van ver met kos 
vir ‘n koning. 

Almal maak gereed.  Voor ons onder die 
gazebo staan twee lieflike jong mense, hulle 
stemme sê ook so. 

Hulle sing, ons sing saam, terwyl sterre-
engele vanuit die bome ons bewaar, blink 
en helder. 

Ewe skielik ‘n paar druppels – tafeldoeke 
bly op die tafels, want dit is druppels van 

seën! 
Kom alle getroues, vrolik en seëvierend. 
Kersfees kom, Kersfees kom – Gee aan God 

die eer. 
Sandra van Rooyen 

Liefiedag 
 
Alhoewel Liefiedag ‘n reënerige dag was het dit niemand verhoed om in die kerk of sitkamer bymekaar 
te kom nie.  Almal pragtig in rooi/wit of pienk geklee om die “omgee/liefiedag” te vier. 

As gevolg van die reën het mense van die versorgingseenheid in die sitkamer byeengekom.  Musiek 
en sang deur Akoestiek so reg na die hart.  Verlange na die “ou dae” wat vir altyd in die vergetelheid 
weggesink het. 

Na die kragonderbreking, wat verhoed het dat hul op TV kon kyk en luister na die sang in die kerk, kon 
hul tog verder kuier.  Jackie het hul vermaak en Susan het gesing en haarself op kitaar begelei. 

Feestelike atmosfeer het geheers.  Almal lag en gesels, eet ‘n heerlike muffin wat smaakvol verpak 
was en drink ‘n sappie.  . 

Hoe gelukkig is ons – elkeen wat daar in die kerk/sitkamer gesit het, het ‘n liefie, hetsy ‘n man, vrou of 
iewers is daar ‘n kind/kleinkind/neef/niggie/familielid of iemand wat na aan ons harte lê. 

Ek het iewers hierdie gelees: 
 

“Beautiful things happen 

When you distance yourself from negativity 

Find something to be GRATEFUL for” 
 

Kom ons onthou die heerlike reënerige dag met bostaande aanhaling diep in ons harte en wees 
dankbaar teenoor almal wat die dag moontlik gemaak het. 

Joan Viljoen  

Pannekoekkafee 
 
Die dames staan en bak - hittig! 
Hulle sit en strooi – hande brand! 
Hulle hou pannekoeke warm met hul arms soos ‘n hen haar kuikens onder haar vlerk. 
Hulle hardloop en bedien – hulle glimlag! 
Gaste gesels kopstukke. 
Vanaand is alles seer! 
Maar ........dit was so lekker, so ‘n plesier! 
Welgedaan pannekoek klas van 2023! 
Julle vlytigheid en vrolikheid het ‘n fort om warm, seer en swaar gebou. 

Sandra van Rooyen 

Almal van ons het al iemand 

geken wat met kanker 

gediagnoseer is.  Dit kan met 

enigeen gebeur, enige tyd en in 

enige gedeelte van 'n liggaam.  

Dit is altyd traumaties vir 'n 

familie as 'n geliefde 

gediagnoseer word, in besonder 

wanneer jong kinders se lewens 

bedreig word.  Ons gun mos 

altyd vir 'n jong kind of 

jongmens 'n volle leeftyd, maar 

dis nie minder traumaties vir 

egpare in hulle later jare as 

hulle eggenote wat so 'n lang 

pad saam met hulle gestap het, 

ernstig siek word nie.  
 

Wat is kanker ? 

Ons liggaam bestaan uit 

triljoene selle wat oor 'n leeftyd 

normaal groei en verdeel 

wanneer nodig.  Selle wat oud 

word , sterf en verdwyn, maar 

wanneer iets verkeerd gaan in 

hierdie proses, begin daardie ou 

selle abnormaal vermeerder tot 

hulle later so groot is dat dit die 

liggaam se normale werking 

beïnvloed. 
 

Kanker was maar nog ten alle 

tye van die mens se bestaan 

daar.  Selfs in Egiptiese 

gebalsemde mummies en ook in 

fossiele is swelsels soos gewasse 

ontdek.  Egiptenare van daardie 

tyd het dit beskou as straf van 

die gode.  3000vC was daar al 'n 

beskrywing van kanker gevind 

op 'n papirusrol en 'n afskrif 

daarvan vorm deel van 'n 

teksboek oor traumasjirurgie.  

Daarin word 8 gevalle beskryf 

van gewasse wat verwyder is 

met 'n brandyster.  Dit was die 

enigste behandeling wat toe 

bekend was. 
 

Die beskrywing van kanker het 

begin by Hippocrates (460-370 

vC).  Hy het die term carcinos en 

carcinomo gebruik vir swelling 

en gewasvorming.  'n Romeinse 

Ken jou liggaam…. 

dokter Celsus (25vC-50AD) het 

dit verander na cancer.  Die 

woord 'oncos' is ook gebruik om 

'n swelling of gewas te beskryf, 

vandaar ons verwysing vandag 

na onkologie. 
 

In 1761 het Giovanni Morgagni 

begin om outopsies te doen om 

gewasse te bestudeer en dit was 

die begin van die wetenskaplike 

studie van kanker.  Toe narkose 

in 1846 ontwikkel is, het dit die 

weg gebaan vir radikale 

behandelings soos ‘n 

mastektomie en sjirurgiese 

verwydering van gewasse en 

nabygeleë kliere.  Hierdie siekte 

was 'n groot uitdaging vir 

wetenskaplikes en navorsing is 

nooit gestaak nie.  Toe 

mikroskope in die 19de eeu 

ontwikkel is deur Rudolf 

Virchow, kon kanker vir die 

eerste keer intensief bestudeer 

en korrekte diagnoses gemaak 

word of dit sjirurgies verwyder 

kan word.  Vandag kan ons sê 

dat daar meer van kanker geleer 

is in die laaste twee dekades as 

in alle tye vantevore.  Dit is nie 

meer 'n lewensbedreigende 

siekte nie.  Reeds in 1719 het dr 

Lorenz Heister geskryf dat 

kanker geneesbaar is. 
 

Vandag gebruik dokters  

ultraklank en  skanderings om 

kankerselle op te spoor.  Hulle 

kan ook miniatuur kameras 

gebruik om die liggaam van 

binne te verken deurdat klein 

sjirurgiese instrumente in are 

geplaas word en die beweging 

daarvan op 'n rekenaarskerm 

dopgehou word.  Een hiervan is 

'n endoskoop waarmee klein 

gewasse in die kolon en blaas 

verwyder kan word.  Navorsers 

is van mening dat robot sjirurgie 

al hoe meer in die toekoms 

gebruik kan word.  Dit word vir 

fyner operasies gebruik en is 

minder traumaties.  Laserstrale 

word nou ingespan om deur 

weefsel te sny en abnormale 

selle te brand en te vernietig.  
 

Kans op sukses?  In 1970 het 1 

uit elke 2 mense minstens 5 jaar 

na behandeling nog geleef.  

Vandag oorleef meer as 2 uit 3 

kankerlyers.  Die VSA het 14 

miljoen mense wat met kanker 

gediagnoseer is wat oorleef het.  

Hier, by ons in Herfsblaar, is 

ook suksesverhale.  
 

Om te besluit of jy die pad van 

radikale ingryping wil loop, 

hang van die individu af.  Dit is 

'n baie moeilike pad en die newe

-effekte is gewoonlik sleg - 

naarheid, haarverlies en vele 

meer.  Maar waarteen weeg jy 

dit op?  Nog 'n paar goeie jare 

saam met jou eggenoot, julle 

geliefde kinders, kleinkinders en 

soms agterkleinkinders. 

Vir hulle sal jy deur die vuur 

loop as dit nodig is.  

Lucia Truter 

'n Gedagte in die maand van kanker - 4 Februarie - Internasionale Kankerdag  

Liewe Heer, help my om te 

onthou dat, al lyk alles hoe 

donker om my, daar is ‘n 

weg, daar is ‘n oplossing 

want U is daar. 

U sal my lei, stap vir stap en 

my voorsien van alle 

behoeftes. 

Dankie, Liewe Heer. 

Amen 

In die donker by die lig  
 

Saans wanneer Eskom ons liggies doof, gaan sit ons buite op ons stoep met ons ou olie lampie.  Ons kyk die 
sterre, want Eskom verdonker Petoorsdorp se hemele.  As't ware ons eie Bosveld-nag.  So kuier ons soetjies, 
praat diep, dink vêr, kyk sterre en volg die maan.  Doerie eerste nagte van Covid-tyd was die begin van dié 
sitronella-lampie-kuiers.  Toe donkerte deur die hele wêreld se dae en nagte geloop het.  Toe mense op hul 
knieë gaan staan het in die strate van die wêreld se groot stede en geroep het na die Lig der ligte vir uitkoms.  
Soos nou waar byna elke gesprek oor die toekoms van ons land en Eskom eindig met "net die Here kan ons 
help." 
 

Só sit ek nou die aand alleen buite in die koeligheid, toe vriend Joe uit die verre suide per 
Whatsapp sy groot vraag vra.  "As jy nou môre opstaan, vertel my bietjie HOE OM TEN 
VOLLE OP DIE HERE TE VERTROU!!!  Ek soek die resep ASSEBLIEF."  Op Whatsapp skryf 
ons mos snaaks.  Nes ons wil.  Joe skryf nie dikwels in hoofletters nie.  Net oor gróót 
dinge.  Ek kyk die flikker liggie só en probeer onthou hoeveel keer ek self met dié vraag 
gesit het.  En hoe jaloers was ek nie op die mense wat vertel het hoe die Here male sonder 
tal leë koskaste van Kinderhuise vol gemaak het met 'n wa vol kos vir die kinders die 
volgende môre.  "Hoe kan ék die HERE só vertrou?" het ek baie keer gewonder. 
 

Ek kyk diep in die enkel vlammetjie van my vuurtjie.  Ek dink terug oor baie dinge... oor 
jare.  Dan onthou ek wat ons netnou daar in die Stepdown gelees en vir mekaar gesê het.  
En ek skryf my Whatsapp vir Joe: "Ai man... net die Here Jesus Christus was/is volmaak in volle vertroue.  En, 
tog het Hy bloed gesweet daai nag...  Daar's mos baie tye van magteloosheid in ons lewe.  Tye van bid en 
smeek... maar magteloos.  Habakuk 2:20 herhaal 'n Bybelse waarheid: 
'Die Here is in sy heilige tempel: almal op aarde moet in sy teenwoordigheid stil wees!' 
Joe, in my magteloosheid gaan "sit" ek by Sy voete.  Hy die Almagtige is immers my Vader en Hy is mét ons.  En 
ek wag in my magteloosheid.  Ek wag op Hom.  Dis nie 'n resep nie.  Dis hoe kinders mos maak.  By hulle pa sit.  
Dis hoe dit is, Joe." 
 

So sit ek hier en kyk my vlammetjie.  Rustig.  Dis stil hier om my.  En ook hier binne my.  Ek wag vir lig wat sál 
aangaan. 

Johan Froneman M7 

Die algemeenste soorte kanker en die waarskuwingstekens: 

* Nie-melanoom-velkanker is die algemeenste vorm van kanker en tas 
jaarliks miljoene mense aan. Die waarskuwingstekens sluit onder meer 
in sere wat nie genees nie, of genees en dan weer verskyn, verhewe en 
skubberige rooi kolle of klein, blink, gladde knoppies wat pienk, rooi of 
wit is. 

* Melanoom-velkanker se waarskuwingstekens is ʼn moesie of merk op 
die vel wat ongelyke rande het, ʼn moesie wat groter is as die punt van 
ʼn potlooduitveër, ʼn moesie wat vinnig groei of van kleur of vorm 
verander, of ʼn moesie wat bloei of jeuk. 

* Daar word ook jaarliks honderde duisende nuwe gevalle 
van borskanker aangemeld. Die waarskuwingstekens sluit in ʼn nuwe 
knop of massa in die bors, swelling in die bors, verdikking, rooiheid of 
skubberigheid van die vel op die bors, pyn in jou bors of tepel en tepel-
afskeiding wat nie borsmelk is nie. 

* Longkanker is wêreldwyd een van die algemeenste soorte kanker 
onder mans. Die waarskuwingstekens sluit onder meer in ʼn aan-
houdende hoes wat mettertyd erger word, die hoes van bloed, 
kortasemrigheid, konstante borspyn en gereelde longinfeksies. 
Longkanker veroorsaak gewoonlik nie simptome voordat dit gevorderd 
is nie. 

* Prostaatkanker se waarskuwingstekens sluit onder meer in probleme 
om te urineer, veranderinge in ejakulasie, bloed in die uriene of 
ejakulaat, pyn in die lae rug, dye, heupe of bekken area en druk of pyn 
in die rektum. 

* Kolon- en rektale kanker se waarskuwingstekens sluit onder meer in 
gewigsverlies, swakheid en uitputting, verandering in dermgewoontes, 
langdurige pyn op die maag, druk in die rektum of buik en bloed in die 
stoelgang. 

Bronne 

https://www.cancer.gov/, https://www.webmd.com/cancer/cancer-a-to-
z, https://www.webmd.com/cancer/medical-

reference/default.htm, https://www.cansa.org.za/files/2015/01/CANSA-
CancerCare-Booklet-AFR-Jan-2015.pdf 

Here Jesus, vanaand wil ek nie bid 

nie. 

Kan ek nie maar net stil hier op U 

skoot kom sit nie. 

Sal U dan in stilte met my praat en 

my saggies vasdruk teen U bors. 

Kom skink vir my in hierdie uur, U 

water  vir my gees se dors. Here 

Jesus, vanaand wil ek niks vra nie. 

Geen oorlogsleed of las, geen pyn 

wat U moet dra nie. 

Sal U tog in die stilte aan my raak 

en my veilig toevou in U hand. 

Kom bind my tog in hierdie uur 

aan U vas met ‘n dieper 

liefdesband. 

Here Jesus, ek wil U nie ophou 

prys nie, sal ek nie dankbaar sing, 

oor die guns wat U bewys nie. 

Sal U dus nou my liedjie hoor, 

want ek het iets wat ek vir U wil 

sê, om by U te wees in hierdie uur, 

is al wat ek ooit sal wil hê. 

Here Jesus, vanaand wil ek nie bid 

nie. Wil U nie ook net hier in my 

hart in die gees by my kom sit nie. 

Piet Smit 

https://www.cancer.gov/
https://www.webmd.com/cancer/cancer-a-to-z
https://www.webmd.com/cancer/cancer-a-to-z
https://www.webmd.com/cancer/medical-reference/default.htm
https://www.webmd.com/cancer/medical-reference/default.htm
https://www.cansa.org.za/files/2015/01/CANSA-CancerCare-Booklet-AFR-Jan-2015.pdf
https://www.cansa.org.za/files/2015/01/CANSA-CancerCare-Booklet-AFR-Jan-2015.pdf


AKTIWITEITE 

Van den Bergsaal:   

Brug Dinsdae 13:30 

Bybelstudie Donderdae 09:15 

Kanasta Dinsdae 13:30 

Musiekpotpourri 
Woensdae (2de Woensdag van 
maand) 

15:00 

Rummikub Maandae 09:00 

Trimgim Dinsdae 09:00 

Vrolike Vriende Vrydae (sien kalender) 09:30 

Terapeutiese Inkleur groep Maandae Vanaf 13:30 

Herfsblaar lofsang Sondae 16:30 

     

Aktiwiteitelokaal:   

Woel en Werskaf Woensdae 09:00 

Gebedsgeleentheid Vrydae 07:15 

    

Eetsaal D2:   

Gewyde sang Woensdae 08:30 

     

Tuin/Sitkamer:     

Inkleur-terapie- Sorgeenheid Dinsdae 09:00 

    

Snoekerkamer:   

Snoeker  
Dinsdae   10:00 

Woensdae 09:00 

      

Banklokaal:     

Gehoorbehoeftes Woensdae 09:30–11:00 

   

Ander:  
 

Biblioteek Dinsdae & Vrydae 09:30-11:00 

Leeskamer Daagliks 09:00–17:00 

Kroukie Maandae, Woensdae & Vrydae 15:00-17:00 

Groente- & vrugte verkoping Donderdae 10:30–11:00 

Snoepie Maandag-Vrydag 09:00–11:00 



 Kalender vir Maart, April en Mei 2023 

 

 

 

 

 

 

 

 

 

 

 

 

 

 

 

 

 

 
 

 

 

 

 

 

 

 

 

 

 

D/S- Diens sentrum  V/V- Vrolike vriende 

Die program is onderhewig aan verandering 

Hou die kennisgewingborde dop vir plakkate en inligting oor gebeure. 

Datum Aard van Aktiwiteit/Funksie Wie/Wat/ Waar 

3 Maart   
Wêreld biddag vir Mans 07:15 v/d Berg Saal (D/S) 

Wêreld biddag vir Vroue 09:15 v/d Berg Saal (D/S) 

8 Maart MH-Inwoners Gesprek - Mnr Black 14:30 NG Kerk  (D/S) 

10 Maart WS-Inwoners Gesprek - Mnr Black 09:30 NG Kerk  (D/S) 

17 Maart 
Paneel bespreking– Arbeidsterapeut, 
Fisioterapeut en Biokinetikus 

09:30 v/d Berg Saal (D/S) 

24 Maart FAK Liedjies 09:30 v/d Berg Saal (V/V) 

31 Maart Vlooimark 09:30 Tuin    (D/S) 

7 April Goeie Vrydag– Geen Funksie  

14 April DVD vertoning 09:30 v/d Berg Saal (V/V) 

21 April AVBOB aanbieding -vrae en antwoorde 09:30 v/d Berg Saal   (D/S) 

27 April Huis Herfsblaar Opedag 10:00 - 15:00  

28 April Queenswood Laerskool optrede 09:30 v/d Berg Saal   (D/S) 

7 Mei Vat 7—Stories en musiek 09:30 v/d Berg Saal  (D/S) 

12 Mei Moedersdag Funksie 09:30 v/d Berg Saal  (D/S) 

19 Mei Testamente—PSG Johan Strydom 09:30 v/d Berg Saal  (D/S) 

26 Mei Pinkster 09:15 v/d Berg Saal (D/S) 

Sudoku (vanaf: sudoku.cba.si) 
# 61140 Maklik       # 1066 Moeilik 

 

 7    2    

  8 3      

  5 9 1  2   

   6 4   7  

   5   3  4 

 6        

     7 4 1 2 

8  1     3  

 2    9 8   

      5 1 8 

   9  6    

8 2        

      2  1 

 4   6  7   

  3  5     

 6 4   9  8  

   4  7    

  1      3 



Oor my eerste liefde kan ek nie skryf nie want dit het met hartseer geëindig. 
Ons Vader het my geseën met ‘n tweede kans, en dit was my eerste ware liefde.  Op die ouderdom van 60 is ek 
weer getroud, na 26 jaar van ‘n alleen pad, my “woestyn pad”. 
Dit is ‘n liefde wat onvoorwaardelik gee, en na 25 jaar elke dag sterker word.  In Mei van hierdie jaar ken ons 
mekaar al 48 jaar. 
Günter is my sielsgenoot, daar is niks wat ons nie kan deel nie, vir die heel eerste keer in my lewe is daar iemand 
wat emosioneel, fisies en geestelik op my golflengte is. 
Ek dank God elke dag vir hom  

Gertie Eckl 
 
Waar begin ek tog? Ja, ek weet waar sal ek begin. Van die eerste oomblik wat ek jou gesien het, het ek geweet.  
By die skoolkoshuis se draad het jy gestaan en die ouers dopgehou wat die nuwe St. 7(Gr. 9) dogters kom aflaai 
het.  Jou oë was vasgenael op my met my verflenterde tas, trane op my wange en vrees – baie vrees vir die 
onbekende.  Jy het my tas gevat, my onder my arm gestut en gesê:-“Dis ok” ek sal na jou kyk. 
Dwarsdeur ons hoërskooldae, dwarsdeur ons universiteitsdae was jy daar met moed inpraat en ondersteuning.  
Jy het saam met die seuns gaan vrugte steel en vir my die sappigste rooiwang perskes gebring.  Jy was toe al 
waardig en opreg en eerlik.  Jy het in orkeste gespeel vir geld om ons verloofringetjie te koop. 
Jare daarna het jy altyd gesê die Here het ons vir mekaar uitgesoek.  Jy het altyd gesê: “Ek het jou liewer as die 
lewe self”. Ek sal jou lief hê tot die dood ons skei. 
En toe het die dood ons geskei.  Ek verlang na jou elke liewe dag.  Jy was my sielsgenoot, die helfte van my 
hart.  Die Here is nou nog elke dag by my.  Hy is goed en waar en daar. 

Anoniem  
 
Ons storie het op Pretoria stasie begin in Julie 1959.  Ek was oppad na ‘n CSV kamp en het met my tas op die 

platform gestaan.  ‘n Jong onderwyser met ‘n Tukkies baadjie het my gegroet en gevra of hy my tas kon dra.  Ek het 

natuurlik ja gesê. 

Ons het mekaar beter leer ken op Port Edward en ons vriende het “Have I told you lately that I love you” vir ons 

gespeel oor die luidspreker aan die einde van die kamp. 

Ons het briewe geskryf en gekuier en mekaar se ouers ontmoet en is getroud op 10 Desember 1960. 

Ons was saam vir 62 jaar. 
Ria van Wyk 

 

In 1962 kry ek werk by die lugmagbasis Waterkloof nadat ek my matriek geslaag het. 
Daar werk ek toe as tikster in ‘n tikkantoor. ek leer van die verskillende vlieg eenhede soos Sabre, Canberras en 
C-130 vrag vliegtuie.  Verskeie presidente het vanaf daardie lughawe vertrek na die Kaap vir die Parlement 
sittings en terug. 
Ek en nog ‘n tikster moes hulle in die ontvangslokaal bedien met koffie of tee asook heerlike broodjies en 
eetgoed voor hulle vertrek na die Kaap. 
Meeste van hulle was baie vriendelik en gesels met jou, vra ook waar jy vandaan kom.  So leer jy hulle ken en 
geniet ons die werk. 
So word Dr. Verwoerd se kis met die landsvlag daarop gebring nadat hy deur Tsafendas doodgesteek is.  Groot 
skok vir ons as Suid Afrikaners. 
So kom ook jong Rhodesiese vlieëniers daar by Waterkloof besoek aflê vir verdere opleiding.  Hulle bly by die 
menasie op Waterkloof vir hulle opleiding van 6 weke.  Van hulle word per bus ingebring na Pretoria in die 
aande en besoek ons ook die dansplek waar “Four Jacks and a Jill” opgetree het. 
Baie oulike manne en so verloor ek ook my hart op een van hulle naamlik ‘n Engelsman van Rhodesië.  Hulle is 
toe terug Rhodesië toe en het ons lank vir mekaar geskryf.  Dit was my eerste liefde!!! 

Rina Verster  
 
Eintlik was my pa my eerste kinderliefde met sy stille rustigheid en sagtheid teenoor my.  Hy het 

altyd vir my tyd gehad en het graag rympies gemaak wat my laat lag het. 

Toe leer ken ek iemand soos hy in die Hoërskool.  Ons was in dieselfde standerd; hy was stil en 

ernstig en sy bruin oë was so sag as hy vir my gekyk het.  Dit het egter tyd geneem voordat ons 

met ‘n vriendskap begin het.  Maar soos in die tuin van Eden was daar ook ‘n slang wat iets 

mooi kom vernietig het. 

Jare later het ons mekaar as studente raakgeloop en daaroor gepraat.  Hy het gesê toe ons 

uitmekaar is, wou hy vir amper 3 weke nie eet nie.  Hy het dit met ‘n glimlag gesê. 

Maar ons was nie vir mekaar bedoel nie.  Ek dink egter nog dikwels aan hom en wonder hoe sou 

my lewe gewees het saam met die man met die sagte oë. 

Anoniem  

Eerste Liefde 

Herfsgenoot bl 10 

Ek Onthou 



bl 11 Uitgawe 1 

My eerste liefde was net my geheim.  Ek weet nie of dit tel nie. 

Ek was maar net 8 jaar oud.  Die nuwe onnie se jongste seun was vir my al te oulik en ‘n groot 

verliefdheid het my oorval. 

Hy was ‘n standerd voor my en ek wou so graag in dieselfde klas wees. 

Agter ons huis op die plaas was hoë tamboekie gras.  Daar het ek een middag gaan bid. “Jesus 

laat my tog ‘n klas spring in die nuwe jaar, of laat hy tog druip sodat ons in dieselfde klas kan 

wees. Asseblief. Amen”.  Beide gebedes sou ‘n groot wonderwerk wees. 

So het die jare verloop.  Die verliefdheid bly maar hy kry ‘n ander mooie meisie.  Ek steek my 

geheim steeds weg.  Toe ek in standerd 8 was, en Daan (dit was sy regte naam) in standerd 9, 

gebeur ‘n tragiese iets met hom.  Hy kry polio en word baie siek, maar hy oorleef.  Ongelukkig 

vir altyd baie gestremd.  Hy was die hele jaar nie in die skool nie. Toe ek standerd 9 begin, 

begin hy standerd 9 oor.  

En nou is hy saam met my vir die laaste twee skooljare.  Ek voel ellendig.  Dit is ek wat so gebid 

het. My gebed is verhoor maar nou loop hy bitter swaar en kan nooit weer rugby speel nie.  Ek 

het dikwels nog om vergifnis gebid. 

En nou laat Herfsblaar se owerhede my nou hierdie hartsgeheim uitblaker. 

NS Later jare het hy en my man vriende geword en ons het dikwels gekuier tot in die ouderdom. 

B. Grobler  

 

In Kenhardt in Sub A(ek was 5 jaar oud)was dit my eerste “love letter” 
“Jenniki is my liefhard. Ek is Petrus”. 
Petrus was ‘n regte, maar rowwe plaasseuntjie, wie se voete nie van skoene gehou het nie, en sy tande nog 
minder van ‘n tandeborsel.  
My moeder(sy juffrou) het haar oor hom ontferm en hom ‘n bietjie “gegroom”. 

Jenneke Fehrsen 
 

“Die Lewe is ‘n lied” en kan ook groot pret wees! 
Ek was in matriek toe hierdie eerste-jaar student my beste vriend en vrolike metgesel, by my aangelê het. 
Ons het oral saam uitgegaan, fliek toe, kerk toe, al die lekker plekke.  Maar o wee!  Daar was een probleem want hy 
het ‘n regte “skedonk” gery waarmee ons saans uitgegaan het, so dan en wan.  Die motor het nie altyd gevat nie.  So 
ons parkeer net teen ‘n afdraande voor die mans koshuis.  Hy sit dan agter die stuurwiel en “kiepie” staan met haar 
mooi rokkie agter die groot kar en maak of ek gaan stoot.  Dit was die vinnigste wat daar ‘n horde manne uit die 
koshuis verskyn en almal stoot. 
Ek spring in en daar gaan ons…         Noeline Cronje 

 
NOBODY NEAR US TO SEE US, TO HEAR US. 
Die refrein uit my verre verlede weerklink oor die Televisie...Ai, ek onthou nog die gesteelde soentjies om die 
hoekie, die drukkies as niemand kyk nie... 
In my ouerhuis was daar baie oë en ore wat ons dopgehou het.  Ek was die oudste van vier dogters en het nog 
nie vantevore ‘n kêrel huis toe gebring nie.  Die eerste keer wat een kom kuier, het daar drie gesiggies om die 
hoek geloer met die huishulp se gesig heel bo.  Hy was ‘n vrolike kêrel wat my na musiekkonserte en 
lugvertonings geneem het.  Toe kom daar ‘n ander jonkman (om ouma se term te gebruik) op die toneel.  Meer 
ernstig maar vervelig.  Ek het so afwisselend met hulle uitgegaan. 
Op ‘n keer was ek saam met die vrolike een by ‘n lugvertoning.  Windverwaaid en vuil, want ons het op ‘n 
kombers na die vliegtuie lê en kyk, kom ek die aand tuis.  En daar sit die vervelige ou, ek het vergeet ons het ‘n 
afspraak vir kerk.  Hy laat hom nie afsit nie, hy sit en wag tot ek klaar is om kerk toe te gaan. 
Intussen het ek hom beter leer ken en hom nogal aangenaam gevind.  Maar die vrolike een het my altyd opgelig 
en my wêreld verbreed.  Tot my ouma ingegryp het.  Volgens haar het ek nie reg gemaak nie ek moet kies.  
(Later in ons getroude lewe as ons ‘n meningsverskil het, het ek dit goed ingevryf dat hy eintlik my ouma se 
keuse was.) 
Die vervelige ou was toe nie so vervelig nie.  Saans as die huismense slaap het ons mekaar nog beter leer ken 
totdat dit by die stadium van drukkies en soentjies uitgekom het.  Daar is besluit dat ons sal trou.  Maar eers 
moes hy ouers vra.  My jonger suster het beloof om te sorg dat die kleintjies in die bed is en uit die pad.  Alles is 
voorberei vir ‘n sekere aand sodat meneer selfversekerd my ouers alleen sou kry.  Die aand het gevorder, dit het 
laat geword, my ouers het naderhand gaan slaap, en nog sit meneer.  Ek bedink toe ‘n plan.  My pa was 
voorsitter van die ouerkomitee en ek moes dikwels briewe van die Hoof huis toe neem vir my pa om te teken.  
Meneer glad-met-die-mond skryf toe ‘n formele ouers-vra-brief vir my pa.  My ouers was al aan die slaap toe ons 
daar inkom.  Verskrik soek my ma na haar valstande in die glas voor die bed en my pa soek sy bril wat altyd weg 
is.  Met die verskoning dat ek vergeet het om die brief te bring, teken my pa sonder om te lees,  Toe hy tot 
verhaal kom, sê die papbroek vryer: “Oom het nou net jou dogter aan my afgeteken.”  
So het dit gekom dat ons toe later getroud is.  Almal sal seker nou verwag dat ek die liefdesverhaal sal afsluit 
met: “And they lived happy ever after”. Ek kan maar net sê my man is aan natuurlike oorsake dood  

Anoniem 



bl 12 Herfsgenoot 

Vir die Herfsgenoot se versoek vir bydraes van ‘Jou eerste liefde” het ek gedink dat my geval interessant 
behoort te wees aangesien toeval ‘n groot rol gespeel het. 
As ek die opsomming van my ervaring van my eerste liefde weergee sal dit as volg wees: 
Dit was in die begin toe ek ‘n inwoner was van die Jeug Sentrum in Bosmanstraat toe ek een aand in die 
eetsaal een meisie uitsonder en aan my maat sê: “Daar is nou geen mooi meisies in die eetsaal nie , behalwe 
die swartkop wat ‘n paar tafels van ons gesit het.” 
Na die ete het ek haar agtervolg tot by haar kamer waar ek haar naam gekry het. Haar naam het vir my baie 
bekend geklink en toe ek die aand op my bed lê, onthou ek die naam. 
Toe ek in standerd 7 was het ek vir penmaats geskryf en die naam was dieselfde, Sy het geskryf vanaf 
Stellenbosch. 
Ek het toe nog verskeie foto’s. Onder ‘n klomp het ek die betrokke foto van haar gekry. Ek is die volgende aand 
na haar met die foto’s.  Sy erken toe dat dit sy is wat op die foto is. 
Daarna volg ‘n romanse waar ek geglo het dat ons vir mekaar bestem was. Hoekom het toeval so ‘n groot rol 
gespeel. Ek het grootgeword op Klerksdorp in die Wes-Transvaal toe ek vir haar geskryf het. Die periode wat 
verstryk het tussen Klerksdorp waar ek aan haar geskryf het en die Jeugsentrum was 11 jaar...Ek was op 
Stellenbosch. Daarna in die Kaap. Toe het ek op Klerksdorp gewerk en toe weer in Pretoria waar ek haar 
ontmoet het. 
Die romanse het na ‘n ruk onder druk gekom. Toe sy my ontmoet het was sy op die punt om verloof te raak. 
Daar was ‘n geval waar ons moes vlug omdat hy gedreig het om ons te skiet.  
Sy het teruggegaan na die vriend en my eerste liefde was van korte duur. 
Aan alles kom daar ‘n einde so ook hierdie romanse..... 
Ek kan regtig vandag nie onthou hoe lank dit geduur het nie  

Anoniem 
 

As jy tonge wil hoor losgaan en skinder moet jy as ‘n jong onderwyser by die Hoër Tegniese Skool (HTS) 

aanlê by ‘n matriekdogter in die Rooi Hoërskool in Kroonstad.  Dit was nog nie so erg nie, behalwe dat 

haar pa, oom Laurie die hoof van die HTS was. 

Ek sê eendag vir oom Laurie dat ek met sy dogter wil trou en hy antwoord: “sy moet eers klaar gaan 

studeer en na 4 jaar kan ons weer gesels”. 

Nou ja as Jakob 7 jaar vir Ragel kon wag is 4 jaar dalk nie so erg nie!  Sy het toe haar graad in verpleging 

gekry en ons is toe getroud. 

Na 54 goue jare is sy toe weg maar dit was my eerste ware liefde! 
Chris Cronje 

 

Die Johannesburg trein word op Mosselbaai “opgemaak”. 
Ek was vroeg en staan solank in die gangetjie.  Toe stap daar ‘n man met die pragtigste blou oë verby en hy kyk 
op asof hy iets soek.  Na ‘n ruk kom hy terug en sê hy kry nêrens ‘n kompartement met sy naam op nie.  Ek sê 
toe, kom sit by my in hierdie leë kompartement.  So gedaan, net tot op Hartenbos waar die mense waarvoor die 
kompartement bespreek was, opklim. 
Ons gaan staan toe en gesels in die gangetjie. 
Albei was baie aangetrokke tot mekaar en voordat ek afgeklim het op George, het ons plegtig beloof om te 
skryf.  Ek was in standerd 9 en hy beloof om die Junie vakansie te kom kuier.  Maar toe spot sy broers hom en 
sê hy kuier vir skoolmeisies en het dus nie gekom nie.  Ons briewewisseling het voort gegaan en die volgende jaar 
het hy wel gekom.  Bo-op Tafelberg het hy sy liefde verklaar en wou spoedig trou. 
Toe is daar ‘n vashaakplek want ek en my vriendin was van plan om die volgende jaar Europa met bromponies te 
gaan platry.  Daarop sê hy dan gaan hy maar op aflosdiens vir 3 jaar.  Daarvoor het hierdie meisiekind nie kans 
gesien nie.  Die bromponies het vinnig gesneuwel. 
Kort daarna is ek getroud met my eerste en laaste liefde! 

Essie Lombard 
Stil!   Skaam!       Swart hare!    Groen oë! 

Hy 14.  Ek 12.  Hy is in ‘n Afrikaanse skool.  Ek is in ‘n Engelse skool...maar elke skoolvakansie 

speel ons saam krieket en “hasie” in die strate van Capital Park...en altyd is ek bewus van 

hierdie outjie se nabyheid en dit voel vir my so veilig en reg.  Woorde was maar min tussen ons. 

Twee jaar later kom kuier hy by my.  Ons sit op die stoep en kort kort ry sy broer en vriende verby 

en roep hom hek toe.  As hy terugkom is daar ‘n ongemaklike stilte.  Na die vierde keer kom hy 

die trappe opgehardloop en die woorde borrel uit “sal jy met my kys?”  Ek antwoord spontaan JA 

terwyl die sagte musiek van “True love” in die agtergrond op Springbokradio speel.  Agt jaar 

later sê ons altwee JA voor die kansel.  Dit was JA vir ‘n sprokies verhouding en JA vir ‘n sprokies 

huwelik...want die skaam seun het ‘n sterk man geword en sy liefdevolle en sagte geaardheid 

het oor ons almal gespoel.  Hy was ons rots maar ook ons sagte koelte.  Op 74 jarige ouderdom is 

André weggeneem. Sy jarelange Liefde het my omvou en kan ek hom steeds in my hart hou. 

Olga Lubbe 

Ons twee was saam op skool, maar het nie van mekaar geweet nie. 
Jare later ontmoet ons by die destydse KJV waar hy voorsitter was.  Van my kant af was daar dadelik iets, hy was 
miskien nog te skaam en was gewoon net vriendelik.  
Sondagaande na kerk het ons jongklomp saam gekuier.  Ek en my vriendin (sy was mal oor hom) vra toe of hy ons 
sal huistoe neem.  So gesê, so gedaan. 

Sy spring my voor en klim voor in en ek moet tevrede wees met die agterste sitplek.  Ek word eerste afgelaai, 
sommer by die tuinhekkie en stap ewe langlip voordeur toe. 
Bietjie later is daar ‘n klop aan die voordeur.  My ma kom roep my en sê daar is iemand wat my wil sien.  Toe ek 
by die voordeur kom is dit HY, met die verskoning dat ek my trui op die VOORSTE sitplek vergeet het; ek het dan 
agter gesit?. 
Net daar neem ek my kans waar en nooi hom vir koffie. 
Die res is geskiedenis en na 52 jaar is ons nog steeds saam. 

Anoniem 

 
My liefdesreis van 62 Jaar 

In die pragtige Bosveld waar die Wildevy, Klapper en Doringbome saamwoon en die blaf van bobbejane van 
die hoë kranse van die Waterberge weergalm het my liefdesreis begin. 
Ek was 18 jaar oud en het pas matriek geskryf.  Kuier by my ouers op die plaas.  ‘n Dosent van die 
Onderwyskollege raak verloof en almal word na haar ouers se plaas genooi.  Skielik staan hy voor my met die 
bak braaivleis.  Ek kyk op in die mooi sagte oë van die aantreklike donkerkop man.  Ons praat nie!  Kyk net vir 
mekaar.  Hy glimlag en beweeg aan.  Het vir sy vriende vertel hy het sy vrou ontmoet. 
Die aand klim ek sommer by my ouers in die bed.  Hulle vra uit na die aand.  Vertel hulle van die vriendelike 
man wat blykbaar 26 jaar oud is.  Stilte......”My kind ‘n mens gaan nie met jou oupa uit nie” 
Die volgende oggend kom oupa en van die jongklomp kuier met sy swart Chev.  Sy suiwer taalgebruik, 
hoflikheid en mooi maniere steel almal se harte. 
Gaan Onderwyskollege toe - Hy besoek my elke aand netjies geklee met das en baadjie.  Hoor die seniors vra 
waar hierdie eerstejaar die man kry.  Na ‘n maand neem hy my hande in syne.  Onder die pragtige 
Jakarandabome vra hy my of ek met hom sal trou...Was daar ooit ‘n gelukkiger en meer verliefde jongmeisie? 
Gaan vra ouers.  Voorwaarde...Studies moet voltooi word en daar moet ten minste een kwartaal skoolgehou 
word. 
Ons troudag breek aan.  Ek voel soos ‘n prinses met my kroon en pragtige tabberd.  Voor die preekstoel vou 
die man in die netjiese donker pak en mooi blou oë se vingers sterk en seker om myne.  Ons gaan Suidkus 
toe, vaar op die passasierskip “Pendennis Castle” Kaap toe.  Hy hanteer my saggies en respekvol.  Ek dink 
aan Hooglied. 
Ons bou huis en maak 3 pragtige kinders groot.  Hulle trou en verlaat die huis.  Vlieg nou saam met my engel 
na Engeland as hy Loyd’s besoek.  Toer deur Europa.  Gaan saam op sy jaarlikse besoeke by die 
Versnellersentrum in Kaapstad en die sterrewag in Sutherland.  Ons gesels en lag baie.  Vind soveel vreugde 
in mekaar. 
Sy gesondheid verswak.  Hy wil my versorg sien.  Kry ‘n huisie in die pragtige en veilige Huis Herfsblaar.  
Maak wonderlike vriende en skakel dadelik in.  Help met tee skink by begrafnisse en doen pastorale werk, is 
ouderling en diaken en sing ‘n ruk in die koor onder leiding van Ria Nel.  Doen mee en geniet al die aktiwiteite.  
Sondae in die kerk hou jy soos altyd my hand vas en sit jou arm om my skouers as ons sing. Hoe lief het ek 
jou nie! 
Jou gesondheid versleg verder.  Na 9 dae in die kliniek kom haal ons Heer jou.  Nee! geskok, verslae en 
verward .My droomman, my rots, my minnaar is weg!  Dokter waarsku teen gebroke hart sindroom. 
Ons wonderlike, simpatieke dominee besoek, bid en bring vir my boekies en sê: EK IS 
As ek nou in die aande oor jou leë plek in die bed streel verbeel ek my steeds dat jy my soos altyd styf teen 
jou vasdruk en met jou sagte stem sê: “Nag my Poplap.  Lekker slaap.  Ek is lief vir jou”. 
My kussing word nat. 
Thula – thula stil my kind…          Anoniem 
 

‘n Hele paar nuwe onderwyseresse begin gelyk skool hou in Springs.  Na ‘n paar rond skuiwery wat 

verblyf betref, is daar 6 van ons wat in dieselfde woonstelblok verblyf kry.  Twee-twee trek ons in en 

aangesien daar net die volgende Vrydagaand ‘n konsert in die stadsaal plaasvind en ons almal dit moet 

bywoon, besluit ons, almal moet na die konsert by my en Loekie kom koffie drink. 

Sing-sing kom ons laataand terug en ....o aarde.....daar was ‘n inbreker in ons woonstel.  Wat ‘n skok! 

Gelukkig is een vriendin se neef ‘n polisieman en hy bel die speurder aan diens!  Sersant Strydom is 

deeglik en vriendelik en sommer gou is die dief gevang. 

Toe die nuwe maand begin, is die einste Sersant Strydom ook ons diaken.  Hy raak lekker vriende met 

die klomp jong juffrouens en 2 jaar later (1963) trou hy met Barbara Kritzinger die een wat hy tussen die 

6 uitgekies het.  Na ‘n lang en gelukkige getroude lewe is hy in 2016 op 26 Desember oorlede. 
Barbara Strydom 

In Ligte Luim 

‘n Drukkie van die Spookhond  

 

In die jare rondom 1960 het studente nog nie elkeen ‘n luukse motor gehad om mee rond te ry nie.  As 
hulle gelukkig was om een te hê, was dit nie ‘n fênsie ryding nie.  Studente wat na matriek by ‘n 
tersiêre instelling studeer het, het almal trein gery.  Ek praat nou van Suidwesters van vroeër dae.  
Jongmense het nie daaroor gekla nie, want dit het vrolik gegaan op die trein.  Heeldag geklets, 
speletjies gespeel en wat hulle ookal kon vind om die tyd om te kry.  Die ouers van daardie tyd was 
kwaai konserwatief en ek het nooit gehoor dat daar kooi-kruipery op die groen treinbanke was nie. 

 

So het ek ook twee keer per jaar trein gery Stellenbosch toe.  Ek het Maandagaand op Gobabis 
opgeklim, op Windhoek oorgeklim op die De Aar trein; op De Aar weer oorgeklim op die Kaapse trein 
en Vrydagoggend in Stellenbosch aangekom.  Gevolglik kon ek nie met kort vakansies huis toe gaan 
nie want die tyd was te min.  Een van my klasmaats met ‘n sagte hart het dit te hore gekom en my 
jammer gekry.  ‘n Telefoongeselsie met haar ouers, ook mense met warm harte - het daartoe gelei dat 
ek met kort vakansies ‘n gereelde kuiergas in die Hanekoms se huis geword het.. 

 

Met een so ‘n geleentheid hoor ek hulle gaan bietjie by familie op Eendekuil kuier.  Net soos by die 
Hanekoms se huis het hierdie vriendelike mense ook hulle huis en harte oopgegooi vir die gaste en 
ons het heerlik gekuier.  Daardie aand braai hulle ook my geliefkoosde dis wat hulle “hagdigs” noem - 
‘n klein vissie.  Ek het nog nooit van so ‘n vis gehoor nie maar een ding is seker - dit was ‘n 
voortreflike dis.  Eers later vind ek uit ander mense noem dit harders,  maar nie Bolanders wat bry nie.  
Na ete daardie aand gaan almal gevoed en versadig kamers toe. Vir my en vriendinne is die 
stoepkamer toegeken.  Ongelukkig maak die niggie wat vir ons die kamer wys, 'n grappie wat ek liefs 
nie moes gehoor het nie.  Sy sê die jongman wat tevore die stoepkamer gehuur het, het vertel dat ‘n 
groot hond soms in die nag met sy pote op sy bors gedruk het.... 

 

My laaste gedagte voordat ek aan die slaap geraak het, was die beeld 
waar ek magteloos in die bed lê met ‘n Great Dane se pote op my bors.  
Ek sou sekerlik ‘n ekstra gebedjie opgestuur het om teen die Bose 
beskerm te word voordat vriendin Helena die lig afgeskakel het.  Maar 
iewers in die nag skrik ek geskok wakker: daar het nou regtig-egtig ‘n hond 
op my bors gedruk!  Moét die spóókhond wees!!  Ek skrik nooit saggies 
nie en ook nie daardie keer nie.  Ongeag hoeveel mense in die huis sou 
wakker word, laat waai ek met oorgawe, ‘n gil uit die diepte van my 
gesonde Kalahari-longe, wat my vriendinne albei laat regop spring in hulle 
beddens.  Helena sit vervaard die lig aan.  “Wat is dit?  Hoekom skree jy 
so?”  

 

So onder die benoudheid van die kussing uit antwoord ek met ‘n bewerige stemmetjie:  “Die Hond!!  
Daardie Hond het op my bors gedruk!!”  ‘n Ruk lank hang daar ‘n geskokte stilte in die kamer terwyl 
die ander twee probeer sin maak van die gebeure.  Toe bars Helena uit van die lag.  “Kyk langs jou!  
Daar staan die spook!” 

 

Ek was maar bangerig om die Great Dane in die oë te kyk maar loer tog versigtig onder my kussing 
uit.  Geen groot hond nie!  Net klein Trixie die huishond wat haar stertjie vriendelik waai toe ek vir haar 
kyk.  Toe besef ek - sy wou maar net by die nuwe kuiergas ‘n ou lêplekkie bedel en verstaan nie 
hoekom sy so gegooi is nie.  Onnodig om te sê, die volgende dag en nog lank daarna is daar baie 
gespot en gelag oor die Spookhond!!  

Lucia Truter 

Die man van weinig woorde, se kelder is so klein dat daar nie plek  vir kaf is nie. 
CJ Langenhoven 

Wanneer jy iemand op straat raakloop, word daar mos gewoonlik gegroet. 
As jy graag tien-teen-een 'n liegstorie wil hoor, vra dan net vir die persoon hoe gaan dit. 
 
Natuurlik is die antwoord "Goed dankie", al gaan dit ver van goed af. 
Hier volg 'n paar komiese antwoorde op die vraag... 
 
Hoe gaan dit? 
1. Baie goed... ek het vanoggend darem mos bo die grond wakker geskrik. 
2. Wel, opgestaan en self aangetrek. 
3. Ek het mooi op gestaan en my ou stokke dra my nog. 
4. Nie te goed nie... ek het soveel pyn dat ek nie eens plek het vir almal nie. 
5. Ag my vriend, ek kla nie oor my pyne nie, want ek kry dit verniet. 
6. Dit gaan baie goed, elke pyn is op sy regte plek. 
7. Ek hou links en gaan regs verby. 
8. Ek is darem nog padwaardig, maar moet net nie my "bonnet" oopmaak nie. 
9. Wel wel wel, ek kners op my agtertande en glimlag met my voortande. 
10. Ek drink uit die piering, want die beker loop oor van blydskap.  
11. Vandat ons laas gesien het, het ek nog nie nuwe, vars klagtes bygekry nie. 
12. Ek voel vandag soos 'n kriek wat Doom ingekry het, ek beur al na die een kant toe. 
13. Ek voel soos 'n appelkis wat met swak spykers aanmekaar geslaan is. 
14. Dit gaan op-en-af en heen-en-weer soos met 'n bak jellie wat onrustig is. 
15. Dit gaan tussen sleg en verskriklik. 
16. Ek druk maar deur al maak dit seer. 
17. My punte lê maar laag. 
18. Nee, vandag is ek nie Daan nie, ek is gedaan. 
19. Ag my maat, my enkels is geswel, my knieë pyn verskriklik, my heupe gee probleme... en 
deesdae is my nek en my rug ook nie so lekker nie, en dan is ek nog siek OOK. 
20. Opdraand, maar darem vorentoe... 

A.G Visser 
('n laaste bietjie humor vanaf Sr Elmarie)  

Hoe gaan dit? ... 

Ek en Johan se beste maat in die hoërskool was die predikant se seun Tertius Du Preez wie later ook 
predikant geword het en nou ook in Pretoria bly. Ons drie het saam baie kattekwaad aangevang. 
Bv: Plaas ‘n 4 gallon paraffienblik vol water skuins teen iemand se voordeur en klop aan. Wanneer die 
deur oopgemaak word , is die vloere tot in die gang onder water en moes ons laat spaander. Vrugte 
ook gesteel wat toe nog nie eintlik krimineel was nie. 
Aan die einde van matriek het ek en Johan getuigskrifte van die skoolhoof, predikant, ens. gekry. 
Nadat ons pa ds. Du Preez se getuigskrifte gelees het, was die kommentaar: “Maar so ‘n predikant 
lieg mos nou”. 
Hy het sy twee seuns beter geken. 

Francois Moolman 

Die Predikant 

INTERESSANTE RUGBYNAME 
 

Draaikar de Lange    Kapstok van Greunen 

Vleis Visagie     Domkrag Erasmus 

Bees Bouwer     Baksteen Neil 

Skilpad Eloff     Wa Lamprecht 

Kierie Barnard     Viervoet Liebenberg 

Japan le Roux     Haas van Zyl 

Slang Roux     Mannetjies Roux 

Dagga Bosman     China Bell 

Sirkusleeu Kotzé     Bulldog Fourie 

(Uit Van Lill se Suid-Afrikaanse Trivia  -  Dawid van Lill)  



Fokus op… 

Webbweg 1244 
Queenswood 0186 
Tel: 012-333 4445 

ds1@huisherfsblaar.co.za 

Die Herfsgenoot is ook elektronies beskikbaar.  Indien u dit 

per e-pos wil ontvang, laat asseblief u e-pos besonderhede by 

die Dienssentrum 

Langdienstoekenings 

Die volgende persone het 
langdienssertifikate ontvang. 

 

Januarie 2023. 

C Luus - 20 jr 

MM Massingue - 20 jr 

MJ Malotane - 20 jr 

HXT Mpane - 15jr 

TE Makhathini - 15 jr 

M Matjila - 15 jr 

PK Modiga - 15jr 

MD Molaudzi - 15jr 

DM Motabeng - 15jr 

N Mohafe - 10 jr 

JH Potgieter - 10jr 

ZM Thebe - 5jr  

 

Februarie 2023: 

FM Seshoka - 15jr 

EN Mtsweni - 5 jr  

 

Baie dankie vir julle toegewyde diens.  

Glug glug - Drink dán water 

Begin jou dag - 
Jou liggaam het nou lank gevas. 
 
Laatmiddag - 
Geen energie 
Slaan ‘n glasie weg 
Sie daar jou gemoed lig! 
 
As jy honger voel - 
Maak jouself koel 
‘n glasie water 
maak die leë kolletjie vol. 

Sandra van Rooyen 
Verwerk 

Aan al ons nuwe inwoners: u kan 

met ‘n kaart betaal by die haarsalon 

asook by die snoepie.  Die minimum 

transaksie bedrag is.R50.00   

FOOTPRINTS IN THE SAND 

 

One night a man had a dream.  He dreamed he was walking along the beach with 

the Lord.  Across the sky flashed scenes from his life.  For each scene he noticed two sets 

of footprints in the sand.  One set belonged to him, the other to the Lord. 

 

When the last scene of his life flashed before him, he looked back at the footprints in 

the sand.  He noticed that many times along the path of his life there was only one set 

of footprints.  He also noticed it happened at the very lowest and saddest times in his 

life.  

 

This really bothered him and he questioned the Lord about it.  “Lord, You said that 

once I decided to follow You, You would walk with me all the way.  But, I have noticed 

that during the most troublesome times in my life, there is only one set of footprints.  I 

do not understand why in the times I needed You most, You would leave me.” 

 

The Lord replied:  “My precious child, I love you and I would never leave you.  During 

your times of trial and suffering, when you saw only one set of footprints, it was then 

that I carried you.” 

Bygedra deur Agatha Erasmus 


